
Ք.Իջևան


                                                                                                                                                           
Օ Ր Ա Կ Ա Ր Գ
ՀՀ Տավուշի մարզի խորհրդի նիստի
03․ 10․ 2025թ․

1․ Օրակարգի հաստատում

2.   ՀՀ Տավուշի մարզի համայնքներում իրականացվող  սուբվենցիոն ծրագրերի ընթացքի մասին
Զեկուցող՝ Գուրգեն Հարությունյան  – ՀՀ Տավուշի մարզպետի աշխատակազմի զարգացման  ծրագրերի  մշակման և իրականացման բաժնի պետ

3․  ՀՀ Տավուշի մարզի համայնքների  տեղական բյուջեների սեփական եկամուտների կատարողականը /9 ամսվա կտրվածքով/։
Զեկուցող` Ասքանազ Բաբլումյան- ՀՀ Տավուշի մարզպետի աշխատակազմի ֆինանսական  վարչության պետ

4․ ՀՀ կառավարության ֆինանսավորմամբ Տավուշի մարզում իրականացվող ծրագրերի մասին
Զեկուցող` Մ․ Մելքումյան–ՀՀ Տավուշի մարզպետի աշխատակազմի քաղաքաշինության, հողաշինության և ենթակառուցվածքների կառավարման  վարչության պետ
5․ Այլ հարցեր






         Նիստը վարում էր ՀՀ Տավուշի մարզպետ Հայկ Ղալումյանը։ 
         Ներկա էին ՀՀ Տավուշի մարզի խորհրդի բոլոր անդամները։
         Մասնակցում էին  ՀՀ Տավուշի մարզպետի աշխատակազմի գլխավոր      քարտուղարը, ստորաբաժանումների ղեկավարները։
  Մարզի խորհրդի նիստին հրավիրված էին ՀԷՑ-ի Աղստև մասնաճյուղի տնօրեն Վազգեն Շահնազարյանը և ՀՀ ՊՆ հանրապետական զինվորական կոմիսարիատի Տավուշի մարզի զինվորական կոմիսար Մհեր Ավալյանը։ Մինչ մարզի խորհրդի  օրակարգի հիմնական հարցերին անդրադառնալը, նրանք հանդես եկան տեղեկատվությամբ, այնուհետև քննարկվեց երկու ոլորտներում էլ  ՀՀ Տավուշի մարզպետի աշխատակազմի և համայնքապետարանների հետ համակարգված ու արդյունավետ  աշխատանքի մեթոդաբանությունը։ 
1․Հաստատվեց ներկայացված օրակարգի նախագիծը։

2․ ՀՀ Տավուշի մարզի համայնքներում իրականացվող  սուբվենցիոն ծրագրերի ընթացքի մասին
Զեկուցող՝ Գուրգեն Հարությունյան  – ՀՀ Տավուշի մարզպետի աշխատակազմի զարգացման  ծրագրերի  մշակման և իրականացման բաժնի պետ
ՀՀ Տավուշի մարզի համայնքներում իրականացվող սուբվենցիոն ծրագրերի  ընթացքի մասին
        2022թ-ի սուբվենցիոն ծրագրերը ավարտվել են, բացառությամբ Դիլիջանի մշակույթի պալատի հիմնանորոգման ծրագրի, որը տեղափոխվել էր  2024 թվական: Աշխատանքները չիրականացնելու պատճառով  պայմանագիրը համայնքի կողմից միակողմանի կասեցվել է, կազմվել են նոր նախագծանախահաշվային փաստաթղթեր, առաջիկայում կուղարկվի փորձաքննության:          
       2023թ. միջգերատեսչական հանձնաժողովի կողմից հաստատված ծրագրերն ավարտվել են, բացառությամբ Բագրատաշենի ոռոգման համակարգի արդիականացման ծրագրի:
       2024թ. Տավուշի մարզի  համայնքներից մարզպետի աշխատակազմ էր ներկայացվել թվով 27 սուբվենցիոն հայտ, որոնք արժանացել էին միջգերատեսչական հանձնաժողովի հավանությանը:   
    Վերջնական հաստատվել էր  20 ծրագիր, որից առ այսօր ավարտվել է  11 ծրագիր: 6 ծրագիր ավարտվել է մասսամբ, 1 ծրագիր գտնվում է ընթացքի մեջ, 2 ծրագիր՝ մրցութային փուլում:  
     2025թ-ի համար Տավուշի մարզի  համայնքներից մարզպետի աշխատակազմ է ներկայացվել  20 սուբվենցիոն ծրագրի նախնական հայտ մոտ 6.75 մլրդ.դրամ ընդհանուր արժեքով, որոնք համապատասխան շտկումներից հետո ներկայացվել են ՀՀ ՏԿԵՆ: Նշված ծրագրերից ամբողջական փաթեթներ են ներկայացվել  15-ի համար՝ 8.24 մլրդ.դրամ արժեքով, որոնք սահմանված կարգով ներկայացվել են ՀՀ ՏԿԵՆ: 
 Ներկայացված ծրագրերից 14-ը հաստատվել են, ևս մեկ ծրագիր հաստատվել էր 2024 թվականին, իսկ մեկ ծրագիր հանձնաժողովի կողմից  հետաձգվել է:15 ծրագրերից 1-ը ավարտվել է, 10 ծրագիր ընթացքի մեջ են: 2 ծրագիր գտնվում են մրցույթային փուլում, իսկ 1 ծրագիր չի իրականացվի  ֆինանսական միջոցների սղության պատճառով:  
Որոշվեց առաջարկել՝
· Բարձրացնել սուբվենցիոն ծրագրերի մշտադիտարկումն իրականացնող մոնիտորինգի խմբի աշխատանքների արդյունավետությունը, քանի որ ծրագրի որակյալ իրականացումը մեր հիմնական խնդիրն է։ 

3․ ՀՀ Տավուշի մարզի համայնքների  տեղական բյուջեների սեփական եկամուտների կատարողականը 2025թ․ մարտի 20-ի դությամբ։
-------------------------------------------------------------------------------------------------------------------          Զեկուցող` Ասքանազ Բաբլումյան- ՀՀ Տավուշի մարզպետի աշխատակազմի ֆինանսական  վարչության պետ
  Մարզի համայնքների 2025թ. տեղական բյուջեների տարեկան նախատեսված եկամուտների հանրագումարը կազմել է 10 մլրդ 42 մլն դրամ, որից սեփական եկամուտները՝ 2 մլրդ 381 մլն դրամ: Ընդհանուր գումարի մեջ սեփական եկամուտները կազմում են 23.7 %-ը, ՀՀ պետական բյուջեից տրամադրվող պաշտոնական դրամաշնորհները՝ 7 մլրդ 661 մլն դրամ (76.3 %), այդ թվում դոտացիան՝ 6 մլրդ 15 մլն դրամ (59.9 %), սուբվենցիան՝ 1 մլրդ 518 մլն դրամ (15.1 %), այլ տրանսֆերտներ՝ 128 մլն դրամ (1.3%): 
2025 թվականի հոկտեմբերի 1-ի դրությամբ համայնքների եկամուտների  փաստացի մուտքը կազմել է 6 մլրդ 883 մլն դրամ կամ կատարվել է ինը ամսվա նախատեսվածի նկատմամբ 93.0 %-ով և 68.5 %-ով տարեկան նախատեսվածի նկատմամբ:
Սեփական եկամուտները հավաքագրվել են 1 մլրդ 434 մլն դրամ, որը կազմում է 86.7 % ինը ամսվա նախատեսվածի նկատմամբ և 60.2 %  տարեկան նախատեսվածի նկատմամբ: 
Ըստ առանձին եկամտատեսակների սեփական եկամուտների կատարողականներն ունեն հետևյալ տեսքը. 
- անշարժ գույքի հարկ – տարեկան ծրագրով նախատեսվել է 617 մլն դրամ, որի դիմաց հավաքագրվել է 287 մլն դրամ  կամ կատարվել է 73.6 %-ով ինը ամսվա նախատեսվածի նկատմամբ և 46.5 % տարեկան նախատեսվածի նկատմամբ,
- գույքահարկ փոխադրամիջոցների համար - տարեկան ծրագրով նախատեսվել է 792 մլն դրամ, որի դիմաց հավաքագրվել է 462 մլն դրամ  կամ կատարվել է 82.3 %-ով ինը ամսվա և 58.3 % տարեկան նախատեսվածի նկատմամբ,
- տեղական տուրքեր – տարեկան ծրագրով նախատեսվել է 136 մլն դրամ, որի դիմաց հավաքագրվել է 87 մլն դրամ  կամ կատարվել է 109.8 %-ով ինը ամսվա նախատեսվածի նկատմամբ և 63.6 % տարեկան նախատեսվածի նկատմամբ,
- գույքի վարձակալությունից եկամուտներ – տարեկան ծրագրով նախատեսվել է 154 մլն դրամ, որի դիմաց հավաքագրվել է 116 մլն դրամ  կամ կատարվել է 92.4 %-ով ինը ամսվա նախատեսվածի նկատմամբ և 75.0 % տարեկան նախատեսվածի նկատմամբ,
- տեղական վճարներ– տարեկան ծրագրով նախատեսվել է 431 մլն դրամ, որի դիմաց հավաքագրվել է 313 մլն դրամ,  կամ կատարվել է 98.9 %-ով ինը ամսվա նախատեսվածի նկատմամբ և 72.7 % տարեկան նախատեսվածի նկատմամբ:
Ինն ամսվա կտրվածքով սեփական եկամուտների մեջ ամենացածր կատարողականները գրանցվել են անշարժ գույքի հարկի  մասով՝ 73.6 % և փոխադրամիջոցների գույքահարկի մասով՝ 82.3 %: Բացարձակ թվերով այս երկու հարկատեսակների մասով թերհավաքագրումները ինը ամսվա կտրվածքով կազմել են 200 մլն դրամ:
Հաշվի առնելով, որ բյուջետային տարվա ավարտից մնացել է երեք ամիս, համայնքների ղեկավարներին առաջարկվում է խիստ հսկողության տակ պահել համայնքների տեղական բյուջեներով նախատեսված սեփական եկամուտների հավաքագրման գործընթացը և մինչև տարեվերջ ապահովել տարեկան ծրագրով նախատեսված չափաքանակները: 
Որոշվեց առաջարկել՝
համայնքների ղեկավարներին, խիստ հետևողական լինել սեփական եկամուտների հավաքագրման գործընթացին, քանի որ շատ քիչ ժամանակ է մնում տարվա ավարտից։
4․ ՀՀ կառավարության ֆինանսավորմամբ Տավուշի մարզում իրականացվող ծրագրերի մասին
-------------------------------------------------------------------------------------------------------------------
Զեկուցող` Մ․ Մելքումյան–ՀՀ Տավուշի մարզպետի աշխատակազմի քաղաքաշինության, հողաշինության և ենթակառուցվածքների կառավարման  վարչության պետ
Տեղեկատվություն ներկայացվեց ՀՀ պետական բյուջեի միջոցներով մարզում իրականացվող շինարարական ծրագրերի մասին։
5․Այլ հարցեր
ՀՀ Տավուշի մարզպետի աշխատակազմի գյուղատնտեսության և շրջակա միջավայրի պահպանության վարչության պետ Վաղարշակ Սուքոյանը տեղեկատվություն ներկայացրեց մարզում ընթացող բերքահավաքի և մթերման գործընթացի վերաբերյալ, մասնավորապես շեշտադրում կատարելով խաղող մթերող կազմակերպությունների կողմից տարվող աշխատանքների վրա։


                    ՄԱՐԶՊԵՏ                       ՀԱՅԿ ՂԱԼՈՒՄՅԱՆ

